
Devistuti or Devi Tirthakshetrani

દેવીસ્તુતી અથવા દેવી તીર્થક્ષેત્રાણિ

Document Information

Text title : shaktyaShTottarashatadivyasthAnIyanAmastotram or devIstutI tIrthakShetrANi

File name : devIstutItIrthakShetrANi.itx

Category : devii, shaktipITha, aShTottarashatanAma

Location : doc_devii

Transliterated by : Gopal Upadhyay gopal.j.upadhyay at gmail.com

Proofread by : Gopal Upadhyay gopal.j.upadhyay at gmail.com

Source : Matsyapurana, adhyAya 13. See corresponding nAmAvalI

Latest update : June 9, 2018

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

October 28, 2023

sanskritdocuments.org



Devistuti or Devi Tirthakshetrani

દેવીસ્તુતી અથવા દેવી તીર્થક્ષેત્રાણિ

(ગૌરી અષ્ટોત્તરશતતીર્થનામસ્તોત્રમ્)
એવમુક્તોઽબ્રવીદ્ દક્ષઃ કેષુ કેષુ મયાનઘે ।
તીર્થેષુ ચ ત્વં દ્રષ્ટવ્યા સ્તોતવ્યા કૈશ્ચ નામભિઃ॥ ૧॥
દેવ્યુવાચ -

સર્વદા સર્વભૂતેષુ દ્રષ્ટવ્યા સર્વતો ભુવિ ।
સર્વલોકેષુ યત્ કિઞ્ચિદ્ રહિતં ન મયા વિના॥ ૨॥
તથાપિ યેષુ સ્થાનેષુ દ્રષ્ટવ્યા સિદ્ધિમીપ્સુભિઃ ।
સ્મર્તવ્યા ભૂતિકામૈર્વા તાનિ વક્ષ્યામિ તત્ત્વતઃ॥ ૩॥
વારાણસ્યાં વિશાલાક્ષી નૈમિષે લિઙ્ગધારિણી  ।
પ્રયાગે લલિતા દેવી કામાક્ષી ગન્ધમાદને॥ ૪॥
માનસે કુમુદા નામ વિશ્વકાયા તથામ્બરે ।
ગોમન્તે ગોમતી નામ મન્દરે કામચારિણી॥ ૫॥
મદોત્કટા ચૈત્રરથે જયન્તી હસ્તિનાપુરે ।
કાન્યકુબ્જે તથા ગૌરી રમ્ભા મલયપર્વતે॥ ૬॥
એકામ્રકે કીર્તિમતી   વિશ્વા વિશ્વેશ્વરે વિદુઃ ।
પુષ્કરે પુરુહૂતેતિ કેદારે માર્ગદાયિની॥ ૭॥
નન્દા હિમવતઃ પૃષ્ઠે ગોકર્ણે ભદ્રકર્ણિકા   ।
સ્થાણ્વીશ્વરે ભવાની તુ બિલ્વકે બિલ્વપત્રિકા॥ ૮॥
શ્રીશૈલે માધવી નામ ભદ્રા ભદ્રેશ્ચરે તથા ।
જયા વરાહશૈલે તુ કમલા કમલાલયે॥ ૯॥
રુદ્રકોટ્યાં ચ રુદ્રાણી કાલી કાલઞ્જરે ગિરૌ ।
મહાલિઙ્ગે  તુ કપિલા મર્કોટે મુકુટેશ્વરી॥ ૧૦॥

શાલગ્રામે મહાદેવી શિવલિઙ્ગે  જલપ્રિયા ।
માયાપુયાં કુમારી તુ સન્તાને લલિતા તથા॥ ૧૧॥
ઉત્પલાક્ષી સહસ્રાક્ષે કમલાક્ષે મહોત્પલા ।
ગઙ્ગાયાં  મઙ્ગલા  નામ વિમલા પુરુષોત્તમે॥ ૧૨॥
વિપાશાયામમોઘાક્ષી પાટલા પુણ્ડ્રવર્ધને ।
નારાયણી સુપાર્શ્વે તુ વિકૂટે ભદ્રસુન્દરી॥ ૧૩॥
વિપુલે વિપુલા નામ કલ્યાણી મલયાચલે ।
કોટવી કોટિતીર્થે તુ સુગન્ધા માધવે વને॥ ૧૪॥
ગોદાશ્રમે ત્રિસન્ધ્યા તુ ગઙ્ગાદ્વારે  રતિપ્રિયા ।
શિવકુણ્ડે શિવાનન્દા નન્દિની દેવિકાતટે॥ ૧૫॥
રુક્મિણી દ્વારવત્યાં તુ રાધા વૃન્દાવને વને ।
દેવકી મથુરાયાં તુ પાતાલે પરમેશ્વરી॥ ૧૬॥
ચિત્રકૂટે તથા સીતા વિન્ધ્યે વિન્ધ્યનિવાસિની । var વિન્ધ્યાધિવાસિની
સહ્યાદ્રાવેકવીરા તુ હરિશ્ચન્દ્રે તુ ચન્દ્રિકા॥ ૧૭॥
રમણા રામતીર્થે તુ યમુનાયાં મૃગાવતી ।
કરવીરે મહાલક્ષ્મીરુમાદેવી વિનાયકે ॥ ૧૮॥
અરોગા વૈદ્યનાથે તુ મહાકાલે મહેશ્વરી ।
અભયેત્યુષ્ણતીર્થેષુ ચામૃતા વિન્ધ્યકન્દરે॥ ૧૯॥
માણ્ડવ્યે માણ્ડવી નામ સ્વાહા માહેશ્વરે પુરે ।
છાગલાણ્ડે પ્રચણ્ડા તુ ચણ્ડિકા મકરન્દકે ॥ ૨૦॥
સોમેશ્વરે વરારોહા પ્રભાસે પુષ્કરાવતી ।
દેવમાતા સરસ્વત્યા પારાવારતટે મતા॥ ૨૧॥
મહાલયે મહાભાગા પયોષ્ણ્યાં પિઙ્ગલેશ્વરી  ।
સિંહિકા   કૃતશૌચે તુ કાર્તિકેયે   યશસ્કરી॥ ૨૨॥
ઉત્પલાવર્તકે લોલા સુભદ્રા શોણસઙ્ગમે  ।
માતા સિદ્ધપુરે લક્ષ્મીરઙ્ગના  ભરતાશ્રમે॥ ૨૩॥
જાલન્ધરે વિશ્વમુખી તારા કિષ્કિન્ધપર્વતે ।
દેવદારુવને પુષ્ટિર્મેધા કાશ્મીરમણ્ડલે॥ ૨૪॥

ભીમા દેવી હિમાદ્રૌ તુ પુષ્ટિર્વિશ્વેશ્વરે   તથા ।
કપાલમોચને શુદ્ધિર્માતા કાયાવરોહણે॥ ૨૫॥
શઙ્ખોદ્ધારે ધ્વનિર્નામ ધૃતિઃ પિણ્ડારકે તથા ।
કાલા તુ ચન્દ્રભાગાયામચ્છોદે શિવકારિણી॥ ૨૬॥
વેણાયામમૃતા નામ બદર્યામુર્વશી તથા ।
ઔષધી ચોત્તરકુરૌ કુશદ્વીપે કુશોદકા॥ ૨૭॥
મન્મથા હેમકૂટે તુ મુકુટે સત્યવાદિની ।
અશ્વત્થે વન્દનીયા તુ નિધિર્વૈશ્રવણાલયે॥ ૨૮॥
ગાયત્રી વેદવદને પાર્વતી શિવસન્નિધૌ ।
દેવલોકે તથેન્દ્રાણી બ્રહ્માસ્યેષુ સરસ્વતી॥ ૨૯॥
સૂર્યબિમ્બે પ્રભા નામ માતૃણાં વૈષ્ણવી મતા ।
અરુન્ધતી સતીનાં તુ રામસુ ચ તિલોત્તમા॥ ૩૦॥
ચિત્તે બ્રહ્મકલા નામ શક્તિઃ સર્વશરીરિણામ્ ।
એતદુદ્દેશતઃ પ્રોક્તં નામાષ્ટશતમુત્તમમ્॥ ૩૧॥
અષ્ટોત્તરં ચ તીર્થાનાં શતમેતદુદાહૃતમ્ ।
યઃ સ્મરેચ્છૃણુયાદ્  વાપિ સર્વપાપૈઃ પ્રમુચ્યતે॥ ૩૨॥
એષુ તીર્થેષુ યઃ કૃત્વા  સ્નાનં પશ્યતિ માં નરઃ ।
સર્વપાપવિનિર્મુક્તઃ કલ્પં શિવપુરે વસેત્॥ ૩૩॥
યસ્તુ મત્પરમં કાલં કરોત્યેતેષુ માનવઃ ।
સ ભિત્ત્વા બ્રહ્મસદનં પદમભ્યેતિ શાઙ્કરમ્॥ ૩૪॥
નામ્નામષ્ટશતં યસ્તુ શ્રાવયેચ્છિવસન્નિધૌ ।
તૃતીયાયામથાષ્ટમ્યાં બહુપુત્રો ભવેન્નરઃ॥ ૩૫॥
ગોદાને શ્રાદ્ધદાને વા અન્યહનિ વા બુધઃ ।
દેવાર્ચનવિધૌ વિદ્વાન્ પઠન્ બ્રહ્માધિગચ્છતિ॥ ૩૬॥
ઇતિ મત્સ્યપુરાણે ત્રયોદશોઽધ્યાયે દેવીસ્તુતિઃ સમાપ્તા ।
શ્રીશક્ત્યષ્ટોત્તરશતદિવ્યસ્થાનીયનામસ્તોત્રમ્
ગૌરી અષ્ટોત્તરશતતીર્થનામસ્તોત્રમ્

